
GOUVÈNÈ CUOMO ANONSE DONASYON PLIS PASE 3,000 GALON MOUS POU LITE KONT DIFE POU EDE 

REPONN A POTANSYÈL ENSIDAN DEVÈSMAN LWIL BRIT  

 

Pfizer fè donasyon mous konsantre klas B pou ede premye sekouris yo  

Gouvènè Andrew M. Cuomo jodia te anonse ke Divizyon Homeland Sekirite ak Sèvis Dijans (DHSES) te 

resevwa apeprè 3,000 galon mous klas B Wyeth Labs/Pfizer Pharmaceutical of Rouses Point, New York 

te bay. Èd pou lite kont dife sa vo apeprè $105,000 dola e li pral ajoute a stòk mous DHSES kounye a 

konsève. Mous yo bay la pral imedyatman disponib pou konplete apwovizyonman mous ki egziste deja 

nan depatman ponpye lokal ak ajans konte yo ki repon a ensidan ki gen rapò a likid flamab ak konbistib 

enkli devèsman lwil brit.  

 

Apwovizyonman mous yo te bay la pral stratejikman lokalize nan pwen prensipal nan zòn chemendefè 

riral yo nan eta New York pou fasilite yon repons rapid a potansyèl ensidan chemendefè. Wyeth 

Labs/Pfizer Pharmaceutical, ki gen yon istwa pou sipòte gwoup sèvis ijans, egalman te bay mous 

konsantre a sèvis ajans dife lokal yo nan Konte Clinton.  

 

“Kòm nap kontinye pran tout prekosyon pou sovegade Nouyòkè yo sou yon potansyèl ensidan 

devèsman lwil brit, donasyon sa pral fè yon long chemen nan bi pou ede Eta ak patnè lokal nou yo 

prepare pou nenpòt senaryo,”Gouvènè Cuomo te deklare. “Mous pou lite kont dife sa se yon resous 

esansyèl pou premye sekouris nou yo itilize nan ka yon aksidan, e nou ta dwe konplimante Pfizer 

Pharmaceuticals paske li te ale pi lwen pou ede nou pwoteje kominote New York yo. Administrasyon 

nou an pral kontinye pou pwo-aktivman evalye risk ki genyen nan transpòte lwil brit epi travay 

agresivman pou prevni risk sa yo vini yon reyalite.” 

 

“Mwen remèsye Pfizer pou donasyon jenere yo, non sèlman a DHSES, men a tout ajans lokal yo ki te 

resevwa mous konsantre sa,” te deklare Komisyonè DHSES Jerome M. Hauer. “Donasyon sa ogamnte 

kapasite nou pou reponn ak ede premye sekouris yo avèk nenpòt ensidan ki gen rapò a lwil brit, sa 

Gouvènè Cuomo te fè yon priyorite pou pwoteje sekirite tout Nouyòkè yo.”  

 

Administratè Dife Eta Bryant D. Stevens te deklare “aksyon Wyeth Labs/Pfizer Pharmaceutical’s bay yon 

benefis dirèk a sitwayen yo nan eta sa. Nou pral kominike enfòmasyon adisyonèl sou fason pou gen aksè 

a mous sa pou apwovizyone òganizasyon repons lokal trè byento.” 

 

Mous klas B melanje avèk dlo e li fòme yon film sou likid enflamab yo, siprime flanm ak anpeche pou yo 

simaye oswa relimen. DHSES fè yon kalandriye fòmasyon solid grasa Biwo Prevansyon ak Kontwòl Dife 

pou fòme ponpye lokal ak premye sekouris yo sou fason pou yo aplike de fason apwopriye mous sa. Sa 

ki konnen tankou Kou Operasyon andirèk Mous Klas B DHSES ofri kou a nan tout eta e li bay ekip dife ak 

pwodui danjere yon konpreyansyon apwofondi sou risk ki asosye avèk likid anflamab tankou lwil brit ak 

itilizayson efikas mous pa ajan kap etenn dife yo pou konbat dife sa yo. Egzèsis fòmasyon sa a reflete efò 

kontinyèl eta pou ogmante kapasite repons pou rezoud risk devèsman lwil.  

 

Nan mwa janvye, Gouvènè Cuomo te pibliye yon Dekrè Egzekitif ki mande ajans yo nan eta pou pèfòme 

yon revizyon apwofondi sou pwosedi sekirite ak repons preparasyon ijans ki gen rapò a anbakman lwil 

brit ki soti nan chan lwil Baken nan Nò Dakota. Depi lè sa, eta te pran aksyon agresif pou prevni ak 

prepare pou potansyèl ensidan devèsman lwil brit. Aksyon sa yo gen ladan enspeksyon plizyè machin 

tren ak enspeksyon tren toupatou nan eta, pi gwo efò fòmasyon, preske de douzèn devèsman ak egzèsis 

preparasyon, enkli yon egzèsis Gad Nasyonal semèn pase nan Oriskany ki enplike 600 sòlda ak yon 

aksidan tren stimile ki koze yon devèsman materyèl danjere enpòtan, ak entansifye kominikasyon ak 

planifikasyon avèk otorite federal yo, reprezantan endistri ak sekouris ijans lokal yo.  

 

Pou jwenn plis enfòmasyon sou fòmayson yo bay atravè DHSES tanpri vizite www.dhses.ny.gov.  

